
Mazzacras en silenzi
Quatter pajais africans smanatschads

� «Oui, la France est en guerre con­
tre le terrorisme, le djihadisme et l’is­
lamisme radical. La France n’est pas
en guerre contre une religion. La
France n’est pas en guerre contre l’is­
lam et les musulmans.» Uschia prim­
minister Manuel Valls en sia allocu­
ziun dals 13 da schaner 2015 a l’As­
samblea naziunala franzosa suenter
ils sanguinus attentats terroristics
dals 7, 8 e 9 da schaner.  «Le Monde»
dals 15 commentescha: «Quai è fitg rar:
L’entira assamblea e tut sias partidas po­
liticas han salidà ils pleds dal schef da la
regenza. Yves Jégo, viceparsura da la
partida UDI, ha declerà: ‘En diesch
onns che jau sun deputà, n’hai mai du­
dì in discurs uschè ferm che quel da Ma­
nuel Valls’» (p. 2). La Frantscha è stada
pli scorta ch’ils Stadis unids: President
George W. Bush suenter ils attentats da
settember 2001 aveva attatgà l’Afganis­
tan, ma il terrorissem furiescha anc adi­
na en citads americanas, per exempel a
Boston ils 15 d’avrigl 2013. President
François Hollande e ses primminister
han fatg endament ch’ils terrorists dals
7 da schaner 2015 eran Franzos da deri­
vanza islamica, creschids si en Frantscha
e fritgs d’in’«apartheid» creada da la so­
cietad franzosa en bleras «banlieues» dal
pajais. La Frantscha sezza è responsabla
da ses agen terrorissem. Quai ha Valls
chapì: El sez ha declerà ch’i dettia là in
«apartheid territorial, social, ethnique»
(1) (cità en «Le Monde» dals 22 da scha­
ner, p. 11).

Terrorists nigerians
provocheschan pajais limitrofs

Quai è il cas da dus stadis francofons
africans limitrofs da la Nigeria (166–
173 milliuns olmas): Il Camerun (sin
1690 km) ed il Tschad (sin 87 km). In
terz pajais francofon, il Niger, cun
1497 km da cunfin cuminaivel cun la
Nigeria, vegn era pertutgà da lezza vi­
schinanza. La republica federala da Ni­
geria, il pajais il pli ferm populà da l’Af­
rica, è inabla da metter fin a «las attat­
gas da sia gruppa islamistica radicala
Boco Haram. I han fatg passa milli
morts il 2013 ed han cuntinuà durant
il 2014, perfin cun rapinaments spec­
taculars da gruppas; la resistenza da la
regenza e da las milizas che la sustegnan
è sa revelada inefficazia» (2). Il terroris­
sem è lura vegnì pli violent: «Il rapina­
ment da var 230 scolaras cunzunt cri­
stianas (…) en il stadi federativ da Bor­
no (…) ha chaschunà indignaziun en
l’entir mund (…). A la regenza federa­
la han ins reproschà indifferenza are­
guard lez malfatg (…). Boco Haram ha
smanatschà da vender las giuvnas sco
sclavas» (3). Igl è vegnì anc mender
amez schaner 2015. «The Economist»
(Londra) dals 24 da schaner rapporta:
«Boco Haram (…) ha rapinà var otgan­
ta umans da vitgs da cunfin en Came­
run (…). Encunter nord, en il vitg da
pestgaders (…) da Kirikiri (Niger), èn
chamonas provisoricas fullanadas da
fugitivs mitschads da Boco Haram
(…). Mintga di vegnan tozzels fugitivs
(…). En l’ospital vischinant da Diffa
(Niger) ruaussan schuldads da Nigeria,
trais en in letg, fugids sur il cunfin, ils
quals sanganeschan tras lur faschadiras
(…). Ma il Camerun è quel vischin da
la Nigeria che patescha dapli. Ils rapi­

d’umans da Camer

cumbat (…). Dacurt ha il Tschad en­
tschavì a scumparter duamilli schul­
dads per gidar il Camerun sin il cunfin
cun la Nigeria. L’armada dal Tschad ha
prestà bler encunter rebels, dacurt il
2013 en Mali» (p. 32: «Africa’s Islamic
State»).

Il Tschad maina
«Le Point online» (Paris) dals 22 da
schaner punctuescha: «En in’emna èsi
reussì a president Idriss Déby (Tschad)
da substituir president Goodluck Jona­
than (Nigeria); quest, indeblì da las ter­
radas da sia armada, ha stuì renunziar a
manar ils cumbats cunter Boco Haram
(…). L’Uniun africana ha approvà il
transferiment dal stab general da las
forzas regiunalas cunter Boco Haram
da la Nigeria a N’Djamena [chapitala
dal Tschad], decidì il di avant en ina
sentupada da crisa a Niamey [chapita­
la dal Niger] (…). Ils 15 da schaner ha
president Paul Biya (Camerun) annun­
zià ch’il Tschad haja ‘decidì da tramet­
ter ina quantitad relevanta da schul­
dads a gidar l’armada dal Camerun’
(…) e dar in sentiment da segirezza mi­
litara a l’eroport da N’Djamena cun ses
‘Rafales’, aviuns da chatscha da l’avia­
tica militara franzosa (…). Lez è situà a
mo 50 km da las fortezzas da Boco Ha­
ram (…). Déby po sa fidar da president
Mahammadou Issoufou, ses collega dal
Niger: Domadus han in egl sin il Lai
Tschad e l’auter vers il cunfin cun la Li­
bia e ses extremists.»

«Le Monde» fa endament
Snuaivels attentats mortals islamistics
cunter persunas u gruppas da persunas
datti adina puspè. Quels da Paris e da

ils 15 ha in editorial da «Le Monde», la
gasetta dominanta da Paris, cumpare­
glià las reacziuns mundialas areguard
quels attentats e quels da Boco Haram.
Lez commentari da la redacziun è inti­
tulà: «Djihad au Nigeria: Massacres en
silence.» Ins po translatar el sco suon­
da: «Ils 7 a Sanaa, chapitala dal Jemen,
ha in camiun cun chargia explosiva
mazzà trentaset umans (…). Durant ils
davos diesch dis han ils extremists da
Boco Haram commess ina mazzacra
snuaivla – plis tschients unfrendas, for­
sa schizunt duamilli (…). Nagliur,
gnanc a Lagos, chapitala economica,
n’hai dà in marsch en memoria da quels
umans cun bleras femnas e blers uffants
(…). Survivents han descrit vias plain
baras, blessads moribunds, tschients
abitaziuns arsas (…). Ignatius Kaiga­
ma, archuvestg catolic da [Jos en] Ni­
geria, ha punctuà: ‘I dat ina gronda dif­
ferenza tranter quai ch’è capità en
Frantscha e quai che capita qua’ (…).»
Boco Haram mazza vinavant senza che
la «cuminanza internaziunala» sa mu­
ventia. Var sessanta stadis fan part (…)
da la coaliziun iniziada dals Stadis
unids per salvar l’Irac da l’islamissem.
Quai na datti betg areguard la Nigeria
(…) cun strusch 180 milliuns olmas.
Là èn las autoritads surdumandadas,
corruptas, inablas da metter ad ir ope­
raziuns militaras (…). Nua è la solida­
ritad africana (…)? Las autoritads sta­
talas èn per gronda part responsablas.
Oz èn quatter pajais africans smanat­
schads. La situaziun pretenda ina co­
operaziun internaziunala urgenta ed
essenziala» (p. 23).

Pertge a Paris?

prelat african davart ils attentats da Pa­
ris? La gronda gasetta franzosa ha ra­
gischs catolicas dapi sia naschientscha il
1944; ma quai n’è betg il motiv princi­
pal. Suenter l’entschatta dal tschienta­
ner passà èn t. a. il Niger e Tschad stads
colonias franzosas; il 1922 ha la Socie­
tad da las naziuns incumbensà la Frant­
scha d’administrar era l’intschess da
l’actual Camerun. Quest ed il Tschad
han gidà davent da 1940, sut l’egida da
general Charles de Gaulle (1890–
1970), a stgaffir la truppa da chars arm­
ads che ha contribuì a conquistar la Li­
bia taliana e lur a liberar la Frantscha
occupada. Durant generaziuns, enfin a
1960 è la giuventetgna franzosa creschi­
da si cun la persvasiun ch’i dettia ina
«plus grande France» che tanschia enfin
al Congo. Las scolas da Frantscha stue­
van instruir era davart quels vasts pajais.
Anc oz è il franzos linguatg uffizial da
l’entir intschess – danor la Libia, ma
cun la Guinea equatoriala e la Republi­
ca democratica dal Congo che n’èn mai
stadas franzosas – pia enfin al Lai Tan­
ganica. Michaëlle Jean, da Haïti, secre­
taria generala da l’Organisaziun inter­
naziunala da la francofonia, ha fatg part
da la «Marche républicaine» a Paris, ils
11 da schaner. Il proxim Forum mun­
dial dal linguatg franzos sa splega dals
20 als 23 da fanadur 2015 a Liège (Val­
lonia); tgi sa co ch’i va lur en la Nigeria
ed en ils pajais limitrofs?

1. Il pled afrikaans «apartheid» è masculin per 
franzos.
2. Paola Fornara (ed.), Calendario Atlante De 
Agostini 2015. Novara (Istituto geografico De 
Agostini, ISBN 978­88­511­2496­0) 2014, p. 839, 
chavazzin «Nigeria».
3. Eva Berlé (ed.), Der neue Fischer Weltalma­

■ RADIO RUMANTSCH
06.00 Novitads
06.06 Actual la damaun

06.40 Impuls dal di cun Sabina Frei Galgani
06.50 Revista da medias/Meteo
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo
08.00 Novitads

08.30 Novitads
08.40 Il chavazzin dal di
09.00 Novitads
09.05 La cuppina

09.45 Tge chaussas
10.00 Novitads

15.00 Novitads
15.03 Musica
16.00 Novitads
16.03 Semperverds / Top 3
16.30 Program da kino
16.50 Prevista Telesguard
17.00 Novitads
17.06 RTR cumpact – survista dal di
17.50 Meteo
18.00 Novitads
18.06 Cumpact la saira
18.15 SRF Echo der Zeit
19.00 L’instrumentala
20.00 Novitads
20.03 Rep. Profil
21.00 Novitads
21.03 Musica
22.00 Novitads
22.03 Musica
23.00 Novitads
23.03 Grischun sonor

■ RADIO

10.15 RADIONOVELA

Vita capita - episoda 613
Terror da scuidanza

Paula vul Gabriel. Remo vul Paula. Paula
na vul betg a Remo. Remo fa terror. E baiva
memia bler. Tge èsi da far? Povra Paula.
Reschia: Michel Decurtins

14.03 NOSS CHORS (REP.)

Hans Lavater e «Star se legher»
Avant 130 onns è Hans Lavater naschì a
Turitg. El è sta in um fitg multifar. Suenter
in studi da chemia è el sa deditgà cum-
plettamain a la musica. El è daventà cel-
list en la «Tonhalle» e durant quest temp
ha el era studegià clavazin. Pli tard è el
tranter auter stà directur da musica da
l'Universitad da Turitg. Hans Lavater è

stà in grond amatur da la lingua ru-
mantscha, ed uschia ha el dirigì dal
1932 fin il 1943 il Chor viril LigiaGrischa.
Nus tadlain insaquantas chanzuns dal
cumponist Lavater. Ultra da quai tad-
lain nus spir chanzuns da cumpagnia –
sco fatgas per lungas e stupentas sairas
da tschaiver sut il motto «Star se legher».
Redacziun: Rosvita Barenius

19.00 L’INSTRUMENTALA

Thomas James Powell (1897-1965)
Igl è venderdi, ils 29 da schaner 1965. Il

dirigent T.J. Powell sa participescha cun
la «Cory Band» a la concurrenza «Challen-
ging Brass» da BBC Radio. El stat davant
la band per diriger e survegn tuttenina in
infarct dal cor. En spital na vegnan ils
medis betg pli da reanimar el – il bainvesì
cumponist e dirigent mora. Oz, 50 onns
pli tard, sa regorda l’instrumentala da la
musica da Powell. Quai cun laschar resunar
ses gronds ed imposants marschs, dentant
era cun sias bellas e bunas ovras da concert.
Redacziun: Flavio Tuor

20.03 PROFIL (REP.)

Sora Armina Maissen – «Forsa fiss
jau era stada ina buna mamma»

Sora Armina Maissen è mo ina da quatter
soras Maissen ch’èn idas en claustra. Il
clom dad ir en claustra ha ella sentì gia en
giuvens onns. Cun 19 è ella lura entrada
en claustra da las Dominicanas a Glion.
Quest pass n’ha ella betg fatg suletta, il
medem di sco ella è era sia sora Margrita
(oz sora Ermelinda) entrada en claustra.
Da las 12 Soras Maissen naschidas a Sil-

tginas sur Sumvitg è Sora Armina la pli
giuvna. Astgar purtar il vestgì da muniessa
è adina stà ina onur per ella.
Redacziun: Linus Livers

■ TELEVISIUN

8.30 CUNTRASTS SIN SRF INFO (REP.)

In discurs cun Jon Albert Fanzun –
Bilantscha d’in onn presidial

Dapi l’elecziun da Didier Burkhalter sco
commemberdal cussegl federal svizzer l’onn
2009 è Jon Albert Fanzun da Tarasp ses
collavuratur persunal ed in dals dus schefs
da ses cabinet. Il 2014 ha el planisà ed ac-
cumpagnà l’onn presidial da Didier Burk-
halter ed oravant tut er ses viadis ed inscun-
ters sco president da l’Organisaziun per la
segirezza e cooperaziun en Europa OSCE.
Signur Burkhalter ha fatg durant quest onn
32 viadis a l’ester cun 47 fermativas en 30
pajais. En il «Discurs» cunRicoValär fa Jon
Albert Fanzun bilantscha d’in onn cun ina

agenda extrem emplenida, marcà da gron-
das sfidas politicas naziunalas ed internaziu-
nalas. El raquinta da la lavur davos las culis-
sas per inscunters cun Angela Merkel,
Wladimir Putin e Joe Biden.

Ulteriuras repetiziuns a las 9.30 e 12.50.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. sin SRF info tranter las 18.00 – 22.00)

DAPLI SIN www.rtr.ch

Terrorists nigerians
provocheschan pajais limitrofs

I po dentant succeder ch’in pajais pate­
scha da conflicts che derivan d’utrò.

la Nigeria che patescha dapli. Ils rapi
naments d’umans da Camerun vegnan
adina pli ardids (…). L’armada da la
Nigeria patescha d’ina flaivla morala da

cunter persunas u gruppas da persunas
datti adina puspè. Quels da Paris e da
ses lieu suburban Montrouge han gì
lieu dals 7 als 9 da schaner 2015. Gia

Pertge a Paris?
Co è vegnida la redacziun da «Le Mon­
de» adaquella da citar commentaris d’in

chavazzin «Nigeria».
3. Eva Berlé (ed.), Der neue Fischer Weltalma­
nach 2015. Frankfurt am Main (Fischer Ta­
schenbuch, ISBN 978­3­598­72915­9) 2014, 
p. 331, chavazzin «Nigeria».

